
Amritanilayam Stotras

?????? ???? - ????????????

ନ  ଧ୍ୟାତଂ  ପଦମୀଶ୍ଵରସ୍ୟ  ଵିଧିଵତ୍ସଂସାରଵିଚ୍ଛିତ୍ତୟେ
ସ୍ଵର୍ଗଦ୍ଵାରକପାଟପାଟନପଟୁର୍ଧର୍ମୋଽପି  ନୋପାର୍ଜିତଃ
।
ନାରୀପୀନପୟୋଧରୋରୁୟୁଗଲା  ସ୍ଵପ୍ନେଽପି  ନାଲିଂଗିତଂ
ମାତୁଃ  କେଵଲମେଵ  ୟୌଵନଵନଚ୍ଛେଦେ  କୁଠାରା  ଵୟମ୍  ॥  01 ॥

ଜଲ୍ପଂତି  ସାର୍ଧମନ୍ୟେନ  ପଶ୍ୟଂତ୍ୟନ୍ୟଂ  ସଵିଭ୍ରମାଃ  ।
ହୃଦୟେ  ଚିଂତୟଂତ୍ୟନ୍ୟଂ  ନ  ସ୍ତ୍ରୀଣାମେକତୋ  ରତିଃ  ॥  02 ॥

ୟୋ  ମୋହାନ୍ମନ୍ୟତେ  ମୂଢୋ  ରକ୍ତେୟଂ  ମୟି  କାମିନୀ  ।
ସ  ତସ୍ୟା  ଵଶଗୋ  ଭୂତ୍ଵା  ନୃତ୍ୟେତ୍  କ୍ରୀଡାଶକୁଂତଵତ୍  ॥  03
॥

କୋଽର୍ଥାନ୍ପ୍ରାପ୍ୟ  ନ  ଗର୍ଵିତୋ  ଵିଷୟିଣଃ
କସ୍ୟାପଦୋଽସ୍ତଂ  ଗତାଃ
ସ୍ତ୍ରୀଭିଃ  କସ୍ୟ  ନ  ଖଂଡିତଂ  ଭୁଵି  ମନଃ  କୋ  ନାମ
ରାଜପ୍ରିୟଃ  ।
କଃ  କାଲସ୍ୟ  ନ  ଗୋଚରତ୍ଵମଗମତ୍  କୋଽର୍ଥୀ  ଗତୋ  ଗୌରଵଂ
କୋ  ଵା  ଦୁର୍ଜନଦୁର୍ଗମେଷୁ  ପତିତଃ  କ୍ଷେମେଣ  ୟାତଃ  ପଥି  ॥  04
॥

ନ  ନିର୍ମିତୋ  ନ  ଚୈଵ  ନ  ଦୃଷ୍ଟପୂର୍ଵୋ
ନ  ଶ୍ରୂୟତେ  ହେମମୟଃ  କୁରଂଗଃ  ।
ତଥାଽପି  ତୃଷ୍ଣା  ରଘୁନଂଦନସ୍ୟ
ଵିନାଶକାଲେ  ଵିପରୀତବୁଦ୍ଧିଃ  ॥  05 ॥

ଗୁଣୈରୁତ୍ତମତାଂ  ୟାତି  ନୋଚ୍ଚୈରାସନସଂସ୍ଥିତାଃ  ।
ପ୍ରାସାଦଶିଖରସ୍ଥୋଽପି  କାକଃ  କିଂ  ଗରୁଡାୟତେ  ॥  06 ॥

ଗୁଣାଃ  ସର୍ଵତ୍ର  ପୂଜ୍ୟଂତେ  ନ  ମହତ୍ୟୋଽପି  ସଂପଦଃ  ।
ପୂର୍ଣେଂଦୁଃ  କିଂ  ତଥା  ଵଂଦ୍ୟୋ  ନିଷ୍କଲଂକୋ  ୟଥା  କୃଶଃ  ॥  07
॥

ପରୈରୁକ୍ତଗୁଣୋ  ୟସ୍ତୁ  ନିର୍ଗୁଣୋଽପି  ଗୁଣୀ  ଭଵେତ୍  ।
ଇଂଦ୍ରୋଽପି  ଲଘୁତାଂ  ୟାତି  ସ୍ଵୟଂ
ପ୍ରଖ୍ୟାପିତୈର୍ଗୁଣୈଃ  ॥  08 ॥



ଵିଵେକିନମନୁପ୍ରାପ୍ତା  ଗୁଣା  ୟାଂତି  ମନୋଜ୍ଞତାମ୍  ।
ସୁତରାଂ  ରତ୍ନମାଭାତି  ଚାମୀକରନିୟୋଜିତମ୍  ॥  09 ॥

ଗୁଣୈଃ  ସର୍ଵଜ୍ଞତୁଲ୍ୟୋଽପି  ସୀଦତ୍ୟେକୋ  ନିରାଶ୍ରୟଃ  ।
ଅନର୍ଘ୍ୟମପି  ମାଣିକ୍ୟଂ  ହେମାଶ୍ରୟମପେକ୍ଷତେ  ॥  10 ॥

ଅତିକ୍ଲେଶେନ  ୟଦ୍ଦ୍ରଵ୍ୟମତିଲୋଭେନ  ୟତ୍ସୁଖମ୍  ।
ଶତ୍ରୂଣାଂ  ପ୍ରଣିପାତେନ  ତେ  ହ୍ୟର୍ଥା  ମା  ଭଵଂତୁ  ମେ  ॥  11 ॥

କିଂ  ତୟା  କ୍ରିୟତେ  ଲକ୍ଷ୍ମ୍ୟା  ୟା  ଵଧୂରିଵ  କେଵଲା  ।
ୟା  ତୁ  ଵେଶ୍ୟେଵ  ସାମାନ୍ୟା  ପଥିକୈରପି  ଭୁଜ୍ୟତେ  ॥  12 ॥

ଧନେଷୁ  ଜୀଵିତଵ୍ୟେଷୁ  ସ୍ତ୍ରୀଷୁ  ଚାହାରକର୍ମସୁ  ।
ଅତୃପ୍ତାଃ  ପ୍ରାଣିନଃ  ସର୍ଵେ  ୟାତା  ୟାସ୍ୟଂତି  ୟାଂତି  ଚ  ॥
13 ॥

କ୍ଷୀୟଂତେ  ସର୍ଵଦାନାନି  ୟଜ୍ଞହୋମବଲିକ୍ରିୟାଃ  ।
ନ  କ୍ଷୀୟତେ  ପାତ୍ରଦାନମଭୟଂ  ସର୍ଵଦେହିନାମ୍  ॥  14 ॥

ତୃଣଂ  ଲଘୁ  ତୃଣାତ୍ତୂଲଂ  ତୂଲାଦପି  ଚ  ୟାଚକଃ  ।
ଵାୟୁନା  କିଂ  ନ  ନୀତୋଽସୌ  ମାମୟଂ  ୟାଚୟିଷ୍ୟତି  ॥  15 ॥

ଵରଂ  ପ୍ରାଣପରିତ୍ୟାଗୋ  ମାନଭଂଗେନ  ଜୀଵନାତ୍  ।
ପ୍ରାଣତ୍ୟାଗେ  କ୍ଷଣଂ  ଦୁଃଖଂ  ମାନଭଂଗେ  ଦିନେ  ଦିନେ  ॥  16 ॥

ପ୍ରିୟଵାକ୍ୟପ୍ରଦାନେନ  ସର୍ଵେ  ତୁଷ୍ୟଂତି  ଜଂତଵଃ  ।
ତସ୍ମାତ୍ତଦେଵ  ଵକ୍ତଵ୍ୟଂ  ଵଚନେ  କା  ଦରିଦ୍ରତା  ॥  17 ॥

ସଂସାରକଟୁଵୃକ୍ଷସ୍ୟ  ଦ୍ଵେ  ଫଲେଽମୃତୋପମେ  ।
ସୁଭାଷିତଂ  ଚ  ସୁସ୍ଵାଦୁ  ସଂଗତିଃ  ସଜ୍ଜନେ  ଜନେ  ॥  18 ॥

ଜନ୍ମ  ଜନ୍ମ  ୟଦଭ୍ୟସ୍ତଂ  ଦାନମଧ୍ୟୟନଂ  ତପଃ  ।
ତେନୈଵାଽଭ୍ୟାସୟୋଗେନ  ଦେହୀ  ଚାଭ୍ୟସ୍ୟତେ  ପୁନଃ  ॥  19 ॥

ପୁସ୍ତକସ୍ଥା  ତୁ  ୟା  ଵିଦ୍ୟା  ପରହସ୍ତଗତଂ  ଧନମ୍  ।
କାର୍ୟକାଲେ  ସମୁତ୍ପନ୍ନେ  ନ  ସା  ଵିଦ୍ୟା  ନ  ତଦ୍ଧନମ୍  ॥  20 ॥

